
O‘ZBEKISTONDA BOG‘DORCHILIKNI 
RIVOJLANTIRISHDA IQLIM  VA TABIIY 
OFATLAR NATIJASIDA YETKAZILDAN 

TALOFATLARNI DAVLAT TOMONIDAN 
KOMPENSATSIYA QILISH MEXANIZMI

Sattorov Orifjon Boymurodovich 

“Toshkent irrigatsiya va qishloq xo‘jaligini mexanizatsiyalash muhandislari instituti” MTU 
email: orifjonsattorov34@gmail.com

Annotatsiya. Ushbu maqolada mamlakatimizda va hududlardagi  bog‘dorchilik tarmog‘ni rivojlanishi va o‘zgarishi ko‘rib 
chiqilgan. Respublikadagi bog‘dorchilik maydonlari, hosilga kirgan bog‘larning hozirgi holati va o‘zgarishlari. Respublikamiz 
va xususan Qashqadaryo viloyati misollarida bog‘dorchilik tarmog‘ini rivojlantirish bo‘yicha taklif va  xulosalar keltirilgan.

Kalit so‘zlar: bog‘dorchilik,tarmog‘i, samaradorlik, hosildorlik, ixtisoslashgan, rentabellik.

Abstract. This article examines the development and changes in the horticultural sector in our country and regions. The 
current state and changes in horticultural areas in the republic, the number of gardens that have entered the harvest. 
Proposals and conclusions are presented on the development of the horticultural sector using the examples of our 
republic and the Kashkadarya region in particular.

Keywords: horticulture, industry, efficiency, productivity, specialization, profitability.

Аннотация. В данной статье рассматривается развитие и изменения в секторе садоводства в нашей стране и 
регионах. Анализируется текущее состояние и изменения в садоводческих районах республики, количество 
садов, вступивших в сезон сбора урожая. Представлены предложения и выводы по развитию сектора садоводства 
на примерах нашей республики и, в частности, Кашкадарьинской области.

Ключевые слова: садоводство, промышленность, эффективность, производительность, специализация, 
рентабельность.

K I R I S H
Dunyoda aholi sonining ortib borishi, noqulay demografik holatlar, siyosiy nobarqarorlik qishloq xo‘jaligi 

uchun nobarqaror tabiiy-ijtimoiy muhitni yuzaga keltirmoqda. Birlashgan millatlar tashkiloti (BMT)  Oziq-ovqat 
va qishloq xo‘jaligi tashkilotining (FAO) ekspertlarining fikricha, hozirda jahon hamjamiyati insoniyatni oziq-
ovqat bilan to‘liq ta’minlash imkoniyatiga ega emas. Yer sharining har bir aholisi ham fiziologik me’yorlar 
darajasida oziq-ovqat bilan ta’minlangan. O‘zbekiston Respublikasida Suv resurslaridan oqilona foydalangan 
holda qo‘shimcha 300 ming gektar yer maydonini zamonaviy suv tejaydigan texnologiyalarni qo‘llash orqali 
o‘zlashtirish va mazkur yerlarda ozuqabop, dorivor, moyli, dukkakli, sholi, g‘alla, sabzavot, poliz ekinlari ekish, 
intensiv bog‘ va uzumzorlar tashkil etish. Buning asosiy sabablari sifatida aholi soni o‘sishi, siyosiy vaziyat 
nobarqarorligi, keng miqyosdagi urbanizatsiya, industrlashtirish foydasiga samarali qishloq xo‘jaligidan voz 
kechish, rivojlanayotgan davlatlar xususiyatlari kabi holatlar keltiriladi. [1].

M A V Z U G A  O I D  A D A B I Y O T L A R  S H A R H I
Bugungi kunda bog‘dorchilik tarmog‘i tushunchasini keng tarqalgan, bog‘dorchilikni rivojlantirish uchun 

shuni alohida takitlash joizki, xorijiy hamda respublikamizdagi ko‘plab olimlar va tadqiqotchilar tomonidan 
mazkur tushunchaga ta’riflar berilgan. masalalari T.Farmonov, N.Xushmatov, O.Jumaev, Sh.Murodov kabi 
olimlar tadqiqotlar olib borishgan [2-5].

T A D Q I Q O T  M E T O D O L O G I YA S I
Tadqiqotlarni amalga oshirish jarayonida qiyosiy tahlil, abstrakt fikrlash, iqtisodiy hisob-kitob, ekspert 

baholash va monografik kuzatish usullaridan foydalanilgan.
Bugungi kunda  bog‘dorchilik tarmog‘ini rivojlantirish respublikada mamlakat aholisining sifatli va havfsiz 

oziq-ovqatga bo‘lgan ehtiyojini qondirishda muhim ahamiyatga ega bo‘lgan tarmoqlardan biri hisoblanadi. 
Ayni paytda  bog‘dorchilik tarmog‘ini an’anaviy bog‘dorchilikka nisbatan tadbirkorlik subyektlaridan ko‘p 
miqdordagi dastlabki investitsiyalarni talab qilsada, uzoq muddatli bog‘dorchilik tarmog‘ini  talab qilmasligi 
sababli respublikamiz hududlarida keng miqyosda rivojlanmoqda. Shu bilan birgalikda bog‘dorchilik tarmog‘ini  
rivojlantirish nafaqat tijorat kapitalining, balki jamiyatning ijtimoiy va iqtisodiy manfaatlariga javob beruvchi:

bir gektar maydon hisobiga to‘g‘ri keladigan dastlabki investitsiyalarning miqdori yuqoriligi hamda 
murakkab texnik uskunalar va texnologiyalar talab etilishi boisdan davlat tomonidan tadbirkorlik subyektlarini 
qo‘llab-quvvatlash zarurati mavjudligi;

bog‘dorchilik tarmog‘ini  rivojlantirish mamlakat agrar iqtisodiyoti tarmoqlariga, zamonaviy texnologiyalar 
kirib kelishi, qishloq xo‘jaligida mehnatning zamonaviy texnik uskunalar va texnologiyalar bilan qurollanish 
darajasi ortishi;

qishloq xo‘jaligi yer maydoni birligi hisobiga miqdori nisbatan ko‘proq va sifati jihatidan bozorgir qishloq 
xo‘jaligi mahsulotlari yetishtirilishi natijasida mavjud agrar resurslardan foydalanish samaradorligi bir necha 
marta ortishi;

odatdagi holatda kam daromad keltiradigan lalmi dehqonchilik, tog‘li va tog‘ oldi hududlaridan foydalanish 
iqtisodiy samaradorligi ortishi natijasida qishloq oilalari daromadi ko‘tarilishi;

qishloq joylarida yangi ish o‘rinlari paydo bo‘lishi va eksportga yo‘naltirilgan mahsulotlar ishlab chiqaruvchi 
tarmoqlar soni ortishi kabi imkoniyatlar yuzaga kelishi bog‘dorchilik tarmog‘ini rivojlantirishni davlat tomonidan 
har tomonlama qo‘llab-quvvatlash tadbirlarini amalga oshirish taqozo etiladi.

T A H L I L  V A  N A T I J A L A R
- bozorga taklif qilishdan avval tashqi ko‘rinishi, o‘lchamlari, sifati bo‘yicha navlarga ajratish, o‘rash, 

qadoqlash va iste’molchilarga yetkazib berish tizimida mahsulotlar sifati buzilishi hamda mexanik ta’sirlar 
natijasida yuz beruvchi nobudgarchiliklarni bartaraf qiluvchi logistik tizimini shakllantirish;

- respublikada yetishtirilayotgan mevalarning ichki bozor talabidan ortiqchaligi boisdan bugungi mahsulot 
eksporti tizimini rivojlantirish zarurati, tez o‘zgarib boruvchi tashqi bozor kon’yunkturasini muntazam o‘rganuvchi 
hamda ichki bozorda mevalar bilan savdo qilish tizimini diversifikatsiyalash masalalarni hal etish;

- intensiv bog‘dorchilik rivojlanishi ko‘p miqdordagi mevalarning bir vaqtning o‘zida pishib yetilishiga 
olib keladi. Bunday sharoitda taklif miqdorining ortib ketishi tayyorlash va saqlash hamda transport logistik 
bo‘g‘inlarining rivojlanishini ta’minlash;

- mevalarning bir vaqtda pishib yetilishi, yetishtirilgan mevalarning ma’lum qismi qisqa va uzoq muddatli 
saqlashga va shuningdek bozorga to‘g‘ridan-to‘g‘ri chiqarishuchun yaroqsiz ekanligi (pishib yetilishi darajasi 
turlichaligi, tashqi ko‘rinishi, o‘lchamlari va mexanik shikastlanganligi tufayli) boisdan turli mulkchilik asosidagi 
qayta ishlash subyektlarini rivojlantirish taqozo qilinadi.

Bog‘dorchilik sohasining qishloq xo‘jaligining boshqa sohalaridan farq qiluvchi xususiyati shundaki, erta 
bahorda daraxtlar gullagan paytda sovuq urishi tufayli yo‘qotilgan hosil o‘rnini qayta tiklab bo‘lmaydi. Bog‘lar 
maydoni bir yil davomida hech qanday iqtisodiy natija bermaydigan va shu bilan birgalikda uni (bog‘larni) 
saqlab turish uchun sarf-xarajatlar talab qilinadigan qimmatbaho ob’ektga aylanadi.

Boshqa ekin turlarida tabiiy ofatlar tufayli erta bahorda keltirilgan zarar tufayli ekin maydonini buzib ekinni 
qayta ekish mumkin, yoki zararlangan maydonlarda qo‘shimcha ekish mumkin. Mevali bog‘larni esa buzib 
bo‘lmaydi va keyingi yilni kutish kerak bo‘ladi. [6].

 Shuning uchun ham bog‘dorchilik tarmog‘iga tabiiy ofatlar orqali keltiriladigan iqtisodiy zararlar tufayli hosil 
yo‘qotilishini “talofatlarni kompensatsiya qilish” amaliyotini joriy qilish orqali qoplanishi tavsiya etiladi. Mazkur 
tizimning zarurati agrosug‘urta tizimining qishloq xo‘jaligida tabiiy ofatlarni sug‘urtalash faoliyati samarasiz 
ekanligi bilan bog‘liq (1-rasm).

1-rasm.  Bog‘dorchilik tarmog‘i tabiiy ofatlar tufayli kelib chiqadigan talofatlarni kompensatsiya qilish tizimi zarurati

- birinchidan, bugungi kunda Agrosug‘urta davlat aksiyadorlik kompaniyasi asosiy faoliyati tijoratga 
asoslanganligi boisdan qishloq xo‘jaligi ishlab chiqarishining tabiiy ofatlar natijasida ko‘radigan zararlarni 
sug‘urtalashdan manfaatdorligi keskin kamaygan;

- ikkinchidan, sug‘urta tizimi tabiy ofatlar tufayli qishloq xo‘jaligi tadbirkorlik subyektlari ko‘rgan zararlarni 
to‘liq qoplab bermaydi (sug‘urta qoplamasi sug‘urta mukofoti miqdorining 35 foizidan, davlat buyurtmasi mavjud 
bo‘lgan paxtachilik va g‘allachilik sohalarida 80 foizigacha bo‘lgan miqdorni tashkil qiladi);

- uchinchidan, kuchli tabiiy ofatlar doimiy emasligi va ularni prognoz qilish qiyinligi boisdan qishloq xo‘jaligi 
korxonalari har yili o‘zlarini tabiiy ofatlardan sug‘urta qilish uchun mablag‘lar (yoki yil boshida yetarli miqdordagi 
mablag‘lar mavjud emasligi) ajratishni ma’qul ko‘rishmaydi;

- to‘rtinchidan, bog‘dorchlik tarmog‘idagi talofatlarni kompensatsiya qilish amaliyoti nafaqat zararlarni 
qoplash balki, jamiyat manfaatlari doirasida bog‘dorchilik tarmog‘i sohasida texnologiyalarni joriy qilishni 
rag‘batlantiruvchi ahamiyatga ega bo‘ladi. 

Bu borada meva yetishtiruvchi subyektlar tomonidan tabiiy ofatlar tufayli ko‘riladigan iqtisodiy zararlarni 
kompensatsiya qilish amaliyotini joriy qilish bog‘dorchilik tarmog‘ini rivojlantirishda muhim ahamiyatga ega 
bo‘lib, sug‘urta tizimi orqali qoplanmagan zararlar yoki boy berilgan o‘rtacha foyda miqdorini qoplash amaliyoti 
sifatida qabul qilinishi lozim.

Ammo, mazkur qo‘llab-quvvatlash tizimi barcha bog‘dorchilik tarmog‘i subyektlari uchun tegishli bo‘lmasdan 
balki, jamiyat manfaatlarini hisobga olgan holda, meva yetishtiruvchi subyektlarni rag‘batlantiruvchi asosga 
ega bo‘lgan holda tegishli ko‘rsatkichlarga ega bo‘lgan bog‘dorchilik tarmog‘i bilan shug‘ullanuvchi tadbirkorlik 
subyektlari uchun tegishli bo‘ladi. Ushbu tizim hududiy tamoyil asosida joriy qilindi  (2-rasm).

Demak, bog‘dorchilik tarmog‘i bilan shug‘ullanuvchi tadbirkorlik subyektlarini qo‘llab-quvvatlash tizimi 
jamiyat manfaatlari doirasidagi manfaatlarni hisobga olgan holda, quyidagi yo‘nalishlarda va mexanizmda 
amalga oshirilishi tavsiya qilinmoqda:

Birinchi yo‘nalish – bog‘dorchilik  tipdagi bog‘larda sifatli va bozorgir mahsulot yetishtirishni rag‘batlantirishni 
e’tiborga olgan holda bog‘dorchilik subyektlarini iqtisodiy  qo‘llab-quvvatlash. 

Bunda, kompensatsiya to‘lashda o‘tgan yildagi tuman bo‘yicha bog‘dorchilik tipdagi bog‘larga ega bo‘lgan 
xo‘jalik yurtuvchi subyektlar tomonidan o‘rtacha bir gektar hosilga kirgan bog‘lar maydoni hisobiga meva eksport 
qilish hajmi hisobga olinadi (ga/tonna). Agarda kompensatsiyaga talabgor bo‘lgan bog‘dorchilik tarmog‘i bilan 
shug‘ullanuvchi xo‘jalikning ko‘rsatkichi:

- tumanning o‘rtacha eksport ko‘rsatkichidan kamida 20 foizga ortiq bo‘lganda, xo‘jaliklar uchun ko‘rilgan 
talofatlarning 60 foizi miqdoridagi qismini qoplab berish (2-rasm);

2-rasm. Bog‘dorchilik tarmog‘ida tabiiy ofatlar tufayli kelib chiqadigan talofatlarni kompensatsiya qilish mexanizmi

- tumanning o‘rtacha eksport ko‘rsatkichidan 50 foizdan ortiq bo‘lganda, xo‘jaliklar uchun ko‘rilgan 
talofatlarni to‘liq (100 foiz) qoplab berish taklif qilinmoqda.

Ikkinchi yo‘nalish – bog‘dorchilik tipdagi bog‘larda resurstejamkor texnologiyalar (asosan suv va energiya 
tejamkor) joriy qilishni rag‘batlantirishni e’tiborga olgan holda bog‘dorchilik subyektlarini iqtisodiy  qo‘llab-
quvvatlash.

Bunda, talofatlar uchun xo‘jalik yurituvchi subyektlarga kompensatsiya to‘lashda bog‘larda raqamli 
texnologiyalarga asoslanuvchi suv va energiya tejovchi uskunalar (elektr energiyasi) hamda agrotexnik 
usullar joriy qilinganligi e’tiborga olinadi. Agarda kompensatsiyaga talabgor bo‘lgan bog‘dorchilik tarmog‘i bilan 
shug‘ullanuvchi xo‘jalikning ko‘rsatkichi:

- bog‘ maydonlarining kamida 60 foiziga joriy qilinganda xo‘jaliklar uchun ko‘rilgan talofatlarning - 60 foizini 
qoplab berish;

- 80 foizdan ortiq maydonda joriy qilinganda xo‘jaliklar uchun ko‘rilgan talofatlarni to‘liq (100 foiz) qoplash 
taklif qilinadi.

Uchinchi yo‘nalish – bog‘dorchilik tipdagi bog‘dorchilik bilan shug‘ullanuvchi xo‘jaliklarda qo‘shilgan qiymat 
yaratilganligi ko‘lamini e’tiborga olib rag‘batlantirish mexanizmi joriy qilinadi. 

Bunda, bog‘dorchilik bilan shug‘ullanuvchi tadbirkorlik subyektining o‘tgan yilda yetishtirilgan hosili 
hisobidan, o‘z hududida yoki o‘zining ishtirokida tashkil qilingan noqishloq xo‘jaligi subyektlari (mevalarni qisqa 
va uzoq muddatga saqlash omborxoanlari, qadoqlash tizimi, mevalarni turli darajada qayta ishlash, o‘z savdo 
tizimi orqali sotish kabilar) orqali yaratilgan qo‘shilgan qiymat miqdori hisobga olinadi. Bog‘dorchilik xo‘jaligida 
agarda: 

- xo‘jalikda yetishtirilgan mevalar qiymatining 20 foizidan kam bo‘lmagan miqdorda qo‘shilgan qiymat 
yaratilgan bo‘lsa, tabiiy ofatlar tufayli ko‘rilgan talofatning 60 foizini qoplab berish;

- xo‘jalikda yetishtirilgan mevalar qiymatining 50 foizidan ortiq bo‘lgan miqdordagi qo‘shilgan qiymat 
yaratilganda - tabiiy ofatlar tufayli ko‘rilgan talofatni to‘liq (100 foiz) qoplab berish tartibi joriy qilinishi taklif 
etiladi.

Bog‘dorchilik tarmog‘i bilan shug‘ullanuvchi tadbirkorlik subyektlarida tabiiy ofatlar tufayli ko‘rilgan talofatni 
qoplab berish tizimining moliyalashtirish manbasi sifatida:    

- O‘zbekiston Respublikasi Vazirlar Mahkamasi huzuridagi “Tadbirkorlik faoliyati rivojlanishini qo‘llab-
quvvatlash Davlat jamg‘armasi” mablag‘lari;

- Bog‘dorchilik va issiqxona xo‘jaliklarini rivojlantirish agentligi qoshidagi “Bog‘dorchilik va issiqxona 
xo‘jaliklarini rivojlantirish jamg‘armasi” mablag‘lari taklif qilinmoqda.

Yuqorida taklif qilinayotgan tadbirlar tadbirkorlik subyektlarini agro sug‘urta tizimi tomonidan 
qoplanmaydigan zararlari hamda sug‘urta amaliyotidan foydalanish imkoniyatiga ega bo‘lmagan subyektlar 
uchun muhim ahamiyat kasb qiladi.   

X U L O S A  V A  T A K L I F L A R
Bog‘dorchilik sohasi bugungi kunda to‘liq erkin bozor tamoyillari asosida faoliyat yuritayotgan bo‘lib, soha 

rivojiga ma’muriy buyruqbozlik tizimi qoldiqlari emas, ko‘proq xizmat ko‘rsatish tizimlarining, mineral o‘g‘itlar, 
intensiv bog‘lar kasalligi va turli hasharotlariga qarshi kurash vositalari yetkazib berish, intensiv bog‘dorchilik 
texnikalari va uskunalari ishlab chiqarish va fermer xo‘jaliklariga sotish sohasida tadbirkorlik subyektlari yetarli 
darajada rivojlanmaganligi to‘siq bo‘lmoqda.

